
муассисаи пешбар - МДТ “Донишгоҳи давлатии Кӯлоб ба номи 

Абӯабдуллоҳи Рӯдакӣ” ба диссертатсияи номзадии Шарифзода 

Бахтиёр дар мавзӯи «Таърихи пайдоиши алгебра ва саҳми ниёгони 

тоҷикон дар инкишофи он дар асрҳои миёна», ки барои дарёфти 

дараҷаи илмии номзади илмҳои таърих аз рӯи ихтисоси 07.00.10 

таърихи илм ва техника (таърихи математика)

Рисолаи диссертатсионии номзадии Шарифзода Бахтиёр дар 

мавзӯи «Таърихи пайдоиши алгебра ва саҳми ниёгони тоҷикон дар 

инкишофи он дар асрҳои миёна» бо қарори Шӯрои диссертатсионии 

6О.КОА-046 оид ба ҳимояи рисолаҳо ҷиҳати дарёфти дараҷаи илмии 

доктори фалсафа (Рй.О) доктор аз рӯи ихтисос, ки дар назди МДТ 1



“Донишгоҳи давлатии Бохтар ба номи Носири Хусрав” амал мекунад, 

барои тақриз ба МДТ “Донишгоҳи давлатии Кӯлоб ба номи 

Абӯабдуллоҳи Рӯдакӣ” ба сифати муассисаи пешбари тақриздиҳанда 

ирсол гардида, он дар ҷаласаи васеъ ва муттаҳидаи кафедраҳои 

“таърихи халқи тоҷик” ва “математика ва методикаи таълими он”-и 

мавриди муҳокима қарор гирифт.

Дар муҳокимаи рисолаи диссертатсионии Шарифзода Бахтиёр 

шахсони зерин иштирок намудаанд: Боқиев Р.Б., мудири кафедраи 

“таърихи халқи тоҷик” номзади илмҳои таърих, дотсент, Ниёзов Ҷ.М., 

мудири кафедраи “математика ва методикаи таълими он” номзади 
илмҳои педагогӣ, дотсент, Абдуллоев М.Х., д.и.т., профессор, Ғуломов 

И., д.и.п., профессор, Маҳмудов Туйчӣ, н.и.п., дотсент, Муродова Г., 

н.и.т., дотсент, Холмуродова М. доктор Рй.Н (аз рӯи ихтисоси 

таърих), Суфиев С., н.и.т., муаллими калон.

Муассисаи пешбари тақриздиҳанда дар тақризи мусбати худ, ки аз 

ҷониби д.и.т., профессор Абдуллоев М.Х., д.и.п., профессор Ғуломов 

И., н.и.т., дотсент Боқиев Р.Б., н.и.п., дотсент Ниёзов Ҷ.М. таҳия ва 

омода гардидааст, қайд менамояд, ки рисолаи Шарифзода Бахтиёр 

«Таърихи пайдоиши алгебра ва саҳми ниёгони тоҷикон дар инкишофи 

он дар асрҳои миёна» ба мавзӯи хеле муҳиму камтаҳқиқшуда ва 

пураҳамияти таърихи илм ва техникаи халқи тоҷик, тар мисоли 

таърихи математика бахшида шуда, бар мабнои сарчашмаҳои нодиру 

пажӯҳишоти пурарзиши муҳаққиқони ватанию хориҷӣ мавриди 

таҳқиқу таҳлил ва омӯзишу пажӯҳиш қарор гирифтааст.

Қобили зикр аст, ки ба шарофати даврони истиқлолият имконияти 

васеи омӯзишу пажӯҳиши таъриху фарҳанги миллатамон, ки таърихи 

илму техника ҷузъи муҳими он ба шумор меравад, бештар фароҳам 

омадааст. Махсусан, таърихи риёзиёти ниёгони асримиёнагии мо, ки 

ба инкишофи ҳамин соҳаи дониш дар кишварҳои Аврупои лотинӣ 

такони муҳим расонидааст, аҳамияти назариявию амалии хоса дорад.2



Ба таърихи илму техникаи ниёгони мо, махсусан ба таърихи 

математика як зумра донишмандони ватанию хориҷӣ, аз қабили 

Х.Ф.Абдуллозода, М.А.Абрарова, А.Ахмедов, М.Аҳадова, 

И.Г.Башмакова, Э.И.Берёзкина, А.Н.Боголюбов, М.Боқирӣ,

Э.Видеманн, Г.И.Глейзер, И.Ғуломов, Г.Зутер, Ҷ.Х.Ибодов, 

А.Ш.Комилӣ, А.Қодиров, А.Қурбонӣ, С.А.Краснова, А.К.Кубесов, 

Ҷ.Кэннеди, И.О.Лютер, Ҷ.Мамедова, Г.П.Матвиевская, М.И.Медовой, 

М.Мирзоахмедов, Ҳ.Р.Музафарова, И.Р.Муҳаммадиев, О.Нейгебауер, 

М.Нуъмонов, Г.Н.Попов, М.М.Рожанская, Б.А.Розенфельд, 
К.А.Рыбников, А.Э.Сатторов, 'Р.С.Сафаров, С.Х.Сираждинов, 

Г.Собиров, Д.Я.Стройк, Х.Тллашев, Қ.Фатҳуллоев, М.Ш.Холов, 

И.Ҳоҷиев, М.С.Шарипова, У.Шерматова, М.С.Шодиён, 

А.П.Юшкевич ва дигарон саҳми арзанда гузоштаанд.

Аз ҳамин ҷост, ки роҷеъ ба дараҷаи омӯзиши мавзӯи мазкур бояд 

гуфт, ки диссертатсияи Шарифзода Бахтиёр дар мавзӯи «Таърихи 

пайдоиши алгебра ва саҳми ниёгони тоҷикон дар инкишофи он дар 

асрҳои миёна» аввалин пажӯҳишоти диссертатсионӣ оид ба таърихи 

муодилаҳои алгебравӣ дар Ҷумҳурии Тоҷикистон ба ҳисоб меравад. 

Ҳарчанд таърихи риёзиёти ниёгон, ба истилоҳ як баҳри беканореро 

мемонад, ки арзандаи чандин диссертатсияҳои номзадию докторӣ ба 

шумор меравад, яке аз икдоми, гуфтан мумкин аст, “пионерӣ”-и 

муаллиф аз он иборат аст, ки ӯ доираи таҳқиқотро мушаххастар танҳо 

доир ба таърихи муодилаҳои алгебравӣ муайян кардааст.

Диссертатсия аз ҷиҳати сохтор аз муқаддима, 2 бобу 7 зербоб, 

хулоса ва Феҳристи адабиёт иборат буда, мувофиқи мақсаду 

вазифаҳои муайяншуда таълиф гардидааст.

Дар муқаддима интихоби мавзӯъ, мубрамияту дараҷаи омӯзиш, 

асоснокии навоварии илмӣ, ҳадафу вазифаҳои таҳқиқ, аҳамияти 

илмию назариявию амалии кор, методи таҳқиқу марҳалаҳои омӯзиш, 

саҳми шахсии муаллиф, таъйиди мавриди истифода ва ҳаҷму сохтори 
з



мавзӯъ инъикос ёфтааст, ки пурра ҷавобгӯи талаботи таълифи рисолаи 

илмӣ ба шумор меравад.

Дар боби якуми диссертатсия, ки “Таърихи пайдоиш ва 
инкишофи назарияҳои муодилаҳои алгебравӣ” номида шуда, аз 3 

зербоб иборат аст, таърихи муодилаҳои алгебравӣ, чигунагӣ ва 

зарурату муҳимияти он мухтасаран мавриди баррасӣ қарор 

гирифтааст. Дар ҳамин боб баррасии муодилаҳои алгебравӣ дар 

кишварҳои Шарқи Қадим (Бобулистон, Миср, Ҳиндустон ва Чин) 

таҳлили худро ёфтааст. Муаллиф дар мисоли огоҳии Бобулистониёни 

Қадим аз муодилаи намуди х2 + х = - хулоса кардааст, ки онҳо аз 

ҳалли муодилаҳои квадратии пурра огаҳӣ доштаанд.

Ҳалли муодилаҳои квадратии намуди ах2 = Ь,ах2 + х = Ь дар 

ҳазорсолаҳои II ва I пеш аз милод, дар асари олимони Ҳиндустон 

Баудхайани, Манави, Вадхули ва дигарон, дар рисолаи «Шулба - 

сутра» пешниҳод карда шудаанд.

Тибқи маълумоти муаллиф, техникаи нисбатан тараққиёфтаи 

Чини Қадим ба таваҷҷуҳи риёзидонони он ба усулҳои умумии 

инкишофи алгебра вобаста мебошад. Даврабандии инкишофи 

математикаи Чин як масъалаи печидаест, ки ҷанбаҳои мухталифи он 

мавриди баҳси шадиди донишмандони таърихи илм қарор гирифтааст.

Дар боби аввал инчунин нақши Юнониёни қадим дар густариш ва 

инкишофи муодилаҳои алгебравӣ мухтасаран баррасӣ гардидааст. Дар 

он мухтасаран аз математиконе ба монанди Пифагор, Арасту, Евдокс, 
Архимед ва дигарон ёдоварӣ шудааст. Муаллиф дуруст қайд кардааст, 

1 10 ки Архимед қиммати ададии л: (“пи”)-ро дар байни ададҳои 3 - ва 3 — 

муайян кардааст.
Дар ин боб ба яке аз донишмандони маъруфи Юнони Қадим - 

Диофантуси Искандарӣ ва муодилаҳои диофантусӣ диққати асосӣ дода 

шудааст. 4



Боби дуюми диссертатсия “Саҳми донишмандони асримиёнагии 

форсу тоҷик дар ҳалли муодилаҳои алгебравӣ” ном дошта, аз чор 

зербоб иборат мебошад. Дар зербоби аввал “Сарчашмаҳои асосии 

донишҳои математикӣ ва мафҳуми илми аъроб дар кишварҳои 

исломии асримиёнагӣ” баён гардидааст, ки осори шифоҳию хаттии 

донишмандони кишварҳои Шарқи Қадим, махсусан осори юнониёну 

ҳиндуён ба сифати сарчашмаи асосии осори математикии 

донишмандони асримиёнагии форс-тоҷик қарор гирифтааст. Дар ин 

боб муаллиф нодурустии мафҳуми “илми аъроб”-ро маънидод карда, 

ба ҷои он ибораи “илми мусалмонон” ё “илми исломӣ”-ро корбурд 
кардааст.

Зербоби дуюми боби дуюм муаррифиномаи мухтасар дар бораи 33 

нафар риёзидони форсу тоҷик (аз Хоразмӣ то Хайём) фароҳам 

омадааст, ки ҳар кадом дар пешрафти донишҳои математикӣ саҳми 
бузург гузоштаанд.

Дар зербоби сеюм, ки “Ҳалли муодилаҳои алгебравӣ дар осори 

донишмандони асримиёнагии форс-тоҷик” ном дорад, чанд масъалаи 

алгебравии мушаххасан аз эҷодиёти Муҳаммади Хоразмӣ, Абӯ Али ал- 

Ҳасан ибни Ҳорис ал-Хоразмӣ (асри Х-Х1), Ғиёсидин Ҷамшед ибни 

Масъуди Кошонӣ (ваф. 1430) баррасӣ гардида, таснифоти муодилаҳои 

хаттӣ, квадратӣ ва кубӣ аз ҷониби Муҳаммади Хоразмӣ ва Умари 

Хайём нишон дода шудааст.

Муҳаммад Мӯсои Хоразмӣ:

1. Мураббаъ ба реша баробар аст, яъне: ах2 = вх
2. Мураббаъ ба адад баробар аст, яъне: ах2 = с
3. Реша ба адад баробар аст, яъне: ах = с
4. Мураббаъ ва адад ба реша баробар аст, яъне: ах2 + с = вх

5. Мураббаъ ва реша ба адад баробар аст, яъне ах2+ вх = с
6. Реша ва адад ба мураббаъ баробар аст, яъне: вх + с = ах2

Умари Хайём:

I. х = а; 2. х2 = а; 3. х = а; 4. х2 =вх; 5. ах2 = вх3; 6. вх = х3;

7. х2 + вх = с; 8. х2 + а = вх; 9. х2 = вх + а; 10. х3 + ах2 = вх;

II. х2 + вх = с; 12. х3 = ах2 + вх;- 13. х3 +вх = а; 14. х3 + а = вх;

15. х3 = вх + а ; 16. х2 = сх3 =а; 17. х3 + а = сх; 18. х3 =сх2 +а;

19. х3 + сх~ +вх = а; 20. х3 + сх2 = а = вх ; 21. х3 + вх + а = сх2;

22. х3 + сх2 = вх + а; 23. х3 + вх = сх2 +а; 24. х3 + а = сх2 + вх;

25. х3 = сх2 +вх + а.

Дар зербоби чоруми диссертатсия муаллиф аз таъсири 
математикаи классикии исломӣ дар осори донишмандони 

асримиёнагии Аврупо ҳарф зада, баҳрабардории математикони 

аврупоиро аз осори донишмандони исломӣ собит намудааст. Дар 

маҷмӯъ метавон гуфт, ки муаллифи диссертатсия мақсаду вазифаҳои 

дар пеш гузоштаашро пурра иҷро кардааст.

Шиносоӣ бо мазмун ва муҳтавои кори диссертатсионии 

Шарифзода Бахтиёр аз он шаҳодат медиҳад, ки унвонҷӯ дар ҷараёни 

таҳқиқоти худ аз сарчашмаҳои нодир ва пажӯҳишоти пурарзиши 

муҳаққиқони ватанию хориҷӣ хеле хуб истифода карда тавонистааст. 

Муаллифи диссертатсия аз уҳдаи ҳаллу фасли мақсад ва вазифаҳои дар 

наздаш гузошташуда ба пуррагӣ баромадааст ва рисола аз лиҳози 

банду баст, сохтор ва мантиқи пажӯҳиш дуруст таҳия шудааст.

Аҳамияти илмӣ-назариявӣ ва амалии натиҷаҳои таҳқиқот.

Рисола дорои арзиши илмӣ-назариявӣ ва маърифатӣ мебошад. 

Маводи тадқиқот, хулоса, натиҷа ва пешниҳод ва интишороти 

муаллиф метавонад ҳамчун манбаи омӯзишӣ дар соҳаи таърихи 

математика хизмати арзанда намоянд.
Муаллифи диссертатсия аҳамияти амалии таҳқиқотро ба таври 

зайл дуруст нишон додааст:

- натиҷаҳои тадқиқотро ҳангоми таълифи тадқиқоти ҷамъбастӣ 

оид ба таърихи математика дар Тоҷикистон ва берун аз он, ҳангоми 

хондани фанҳои элективӣ ва курсҳои махсус дар донишкадаву 

донишгохҳои олии кишвар, хусусан дар факултет ва риштаҳои 

тахассусии математикӣ ва таърихӣ метавон истифода бурд.

- натиҷаи омӯзиш метавонад дар шакли мақолаҳои илмӣ, 

илмию методӣ барои донишҷӯёну унвонҷӯён, магистрантон ва 

докторантони Р1Ю барои навиштани рисолаҳои тахассусӣ хизмат 

кунад;

- инчунин натиҷаи кор барои омӯзгорони мактабҳои таҳсилоти 

умумӣ ва устодону омӯзгорони муассисаҳои таҳсилоти олии кишвар 

манфиатовар хоҳад буд;

- аз натиҷаи таҳқиқот, албатта дар навиштани монографияҳо 

ва маҷмӯаҳои тахассусӣ муҳаққиқони соҳаи таърихи математика 

метавонанд васеъ истифода баранд.

Дар баробари муваффақиятҳои назаррас, рисолаи Шарифзода Б. 

аз баъзе норасоиҳо холӣ нест, ки ҷалби диққати муаллиф ба онҳо дар 

ҷодаи илм ба ӯ кӯмак хоҳад расонид.

1. Хуб мешуд, ки муаллиф натиҷаҳои мактаби илмии 

Самарқандро алоҳида мавриди баррасӣ қарор медод.

2. Зикри номи рисолаҳои риёзии ҳанӯз наомӯхтаи ниёгони форс- 

тоҷик, арзиши волои корро боз ҳам афзун мекард

3. Дар рисола ва автореферати он хатогиҳои имлоиву услубӣ ба 

назар мерасанд.

Аммо камбудиҳои зикршуда хусусияти тавсиявӣ дошта, ба ҳеч 

ваҷҳ арзиши волои таҳқиқотро кам намекунанд.

7



Ҳамаи он мақсаду вазифаҳое, ки муаллиф дар назди худ 

гузоштааст, мантиқан ҳаллу фасли худро ёфтаанд.

Автореферати диссертатсия ба забонҳои тоҷикию русӣ ва 

мақолаҳои илмии нашркардаи диссертант мазмуну муҳтавои 

диссертатсияро ба пуррагӣ инъикос мекунанд.

Хулосаҳои мухтасари рисолаи диссертатсионӣ, ки бо забонҳои 

тоҷикӣ, русӣ ва англисӣ дар охири автореферат собит шудаанд, тибқи 

талаботи Комиссияи олии аттестатсионии назди Президенти Ҷумҳурии 

Тоҷикистон таҳия гардида, моҳияти илмии диссертатсияи мазкурро 

инъикос менамояд.

Хулоса дар бораи мутобиқ будани диссертатсия ба талаботи КОА.

Диссертатсияи номзадии Шарифзода Бахтиёр дар мавзӯи 

«Таърихи пайдоиши алгебра ва саҳми ниёгони тоҷикон дар инкишофи 

он дар асрҳои миёна», ки таҳқиқоти илман ба анҷомрасида буда, дар 

он ҳадаф, вазифа ва масъалаҳои дар наздаш гузошташуда мантиқан 

ҳалли худро ёфтаанд.

Диссертатсияи мавриди назар ба талабот ва меъёрҳои 

муқаррарнамудаи бандҳои 10, 11, 12 “Тартиби додани дараҷаҳои илмӣ 

ва унвони илмӣ (дотсент, профессор)”, ки бо Қарори Ҳукумати 

Ҷумҳурии Тоҷикистон аз 26.11.2016, № 505 тасдиқ гардидааст, ҷавобгӯ 

буда, унвонҷӯ Шарифзода Бахтиёр барои дарёфти дараҷаи илмии 

номзади илмҳои таърих аз рӯи ихтисоси 07.00.10 таърихи илм ва 

техника (таърихи математика) сазовор аст.
Тақриз аз ҷониби доктори илми таърих, профессор Абдуллоев 

Маҳмуд Холович, мудири кафедраи “таърихи халқи тоҷик”, номзади 

илми таърих Боқиев Рӯзибек ва доктори илми педагогика, профессор 

Ғуломов Ислом, мудири кафедраи “математика ва методикаи таълими 

он” номзади илмҳои педагогӣ Ниёзов Ҷ.М. дар ҷаласаи васеи 

кафедраҳои “таърихи халқи тоҷик” ва “математика ва методикаи

8



таълими он”-и МДТ “Донишгоҳи давлатии Кулоб ба номи 

Абӯабдуллоҳи Рӯдакӣ” аз 28 майи соли 2021, № 10 тасдиқ шудааст.

Экспертон:

доктори илмҳои таърих, профессори 

кафедраи таърихи халқи тоҷик Абдуллоев Маҳмуд

Холович
Мудири кафедраи таърихи халқи тоҷик, 

номзади илмҳои таърих, К Боқиев Рузибек

Усмонович
Доктори илмҳои педагогика,

профессори кафедраи математика
ва методикаи таълими он Ғуломов Ислом

Мудири кафедраи математика
ва методикаи таълими он, номзади

илмҳои педагоги, дотсент

Котиби ҷаласа

Ниёзов Ҷонмуҳаммад

Муродович

Исмоилов Зафар
Иброҳимович

Имзои д.и.т., профессор Абдуллоев М.Х., д.и.п., профессор 
Ғуломов И., н.и.т., дотсент Боқиев Р.Б. ва н.и.п., дотсент Ниёзов 
Ҷонмуҳаммадро тасдиқ мскунам.

Сардори РК ва КМ-и ДДК
ба номи Абӯабдуллоҳй^Рӯдакӣ >-с

Маълумот барои тамос:
Суроға: 735360, ш. Кӯлоб, кӯчаи С. Сафаров, 16,

Амиров Ф.А.

Донишгоҳи давлатии Кӯлоб ба номи Абӯабдуллоҳи Рӯдакӣ
Тел.: (+992) 3322 2-59-74; 2-35-06
Сайт: хумйУ.кдиД, Е-тай: т£о@кди.Ҷ

